Cofnodion Pwyllgor Gweithgareddau

Rhif 2

Tachwedd 4ydd 2002

Presennol:

Dafydd Idriswyn (Cadeirydd); John Idris Jones; Aled Pennant Thomas; Gareth Jones; Rhian Lloyd Jones; Eirianwen Williams; Eirian Isfryn; Bethan Evans; Helen Evans; Ruth Thomas Jones; Derec Evans; Gwyn Evans; Eirian Stephens; Alwyn Owens; Mari Pritchard; Sheelagh Edwards; Siân Eirian, Siân Pritchard; Manon Morris Williams (Ysgrifennydd)

Ymddiheuriadau:

Bethan Jones; Nia Evans; Islwyn Williams; Richard Williams; Edward Morris Jones; Olwen Green; Lowri Hughes; Nest Llywelyn Jones.

1. Derbyniwyd y cofnodion diwethaf fel rhai cywir.

2. Nodwyd fod asiant Gwyn Hughes Jones wedi cysylltu â’r Urdd a bod Gwyn yn cynnig cymryd rhan mewn cyngerdd yn rhad ac am ddim yn ystod wythnos yr Eisteddfod. Mae’n debyg mai ar y nos Sul y byddai hyn yn digwydd. Y mae Siân Eirian wedi cysylltu ag asiant Aled Jones ond nid yw wedi dod yn ôl ati hyd yma.

Trafodwyd y gallem gomisiynu darn lleisiol gogyfer hyn.

Trafodwyd hefyd y gallai rhai o fandiau Gwyn Evans gymryd rhan yn y cyngerdd hefyd.

3. Yr ŵyl Gyhoeddi -  Croesawu Eisteddfod Môn 2004 yn Nedd ac Afan
Gwyliwyd fidio o seremoni groesawu Nedd ac Afan.

Trafodwyd rhai o’r seremonïau a fu e.e. cân actol Bro Conwy  oedd yn sôn am y croeso a rydd pob pwyllgor i’r ŵyl; Yo!Bro! Caerdydd; 

Nodwyd fod angen perfformio hwn yn y seremoni gyhoeddi, y seremoni agoriadol ac yn y cyngerdd croeso hefyd. Gellid ychwanegu at y 10 munud i’r dibenion hyn pe dymunwn.

Bwriwyd syniadau am yr hyn yr hoffem ei gael yn y cyflwyniad:

i) Y cywydd croeso i fod yn rhan o’r cyflwyniad (Y mae’r cywydd i fod yn un ganadwy)

ii) Defnydd o sgrîn deledu. Dangos delweddau o Fôn yn rhan o’r cyflwyniad?

iii) Nodwyd y dylem fod yn ymarferol yngleq \O(y,^)n â’r nifer o blant y dymunem ei gael yn y cyflwyniad o safbwynt teithio ac ymarferion. Nodwyd fod yr Urdd ym Môn wedi cytuno i dalu am drafnidiaeth i fynd â chriw i Nedd ac Afan. 

iv) Nodwyd ein bod yn chwilio am rywbeth anturus a gweledol.

v) Hwyl yr ŵyl ddylai'r thema fod.

vi) Nodwyd ei bod hi’n bwysig i ni edrych ar yr hyn sydd ganddom eisoes a manteisio ar hyn e.e. côr plant yr Ynys; bandiau.

vii) Dylai’r cyflwyniad fod yn llawn bwrlwm, yn hwyliog ac yn  "jazzy."  Dylai ymgorffori plant cynradd ac uwchradd ac aelwydydd. 

viii) Angen elfen lafar ddoniol, bywiog.

ix) Angen offerynnau e.e. offerynnau pres y gellir eu symud o amgylch y llwyfan.

x) Nodwyd yr angen i sicrhau fod plant/pobl ifanc o bob rhan o’r ynys yn cael cymryd rhan yn y cyflwyniad. Ond penderfynwyd gan fod amser yn brin, a gan mai’r dymuniad oedd i gael eitem o safon, mai gwell fyddai defnyddio criw sydd yn arfer cydweithio a chydganu â’i gilydd. Nodwyd y byddai cyfle i blant o bob rhan o’r Ynys gymryd rhan mewn gweithgareddau eraill.

4. Wrth gywain syniadau nodwyd y byddai’r gerdd yn fan cychwyn da oherwydd y byddai’r gerdd yn crynhoi’r croeso ac yn bennaf oherwydd mai syniadau plant ac ieuenctid Môn fyddai yn y gerdd. Byddai hefyd yn ganadwy ac felly yn sylfaen dda i’r cyflwyniad. Y mae Mei Mac yn cyfarfod â’r plant o fewn y pythefnos nesaf.

5. Penderfynwyd fod y pwyllgor yn rhy fawr i ofalu am y rhan yma felly penderfynwyd ei gwtogi. Dyma’r aelodau a enwebwyd gan y pwyllgor:

Mari Pritchard

Gwyn Evans

Nest Llywelyn Jones

Lowri Hughes

Aelod o’r Pwyllgor Ieuenctid ( i’w ddewis)

Dafydd Idriswyn

Manon Morris Williams

6. Cyngerdd Nos Wener y Cyhoeddi
Casglwyd syniadau/ awgrymiadau am eitemau posibl.

Nodwyd mai rhwng awr a chwarter ac awr a hanner yn unig fyddai hyd y cyngerdd.

i) Band jazz

ii) Côr

iii) Lowri Hughes- eitem gan blant o Fôn sydd yn mynd i ysgol Glanaethwy.

iv) Elin Fflur

v) Cân o Sioe gerdd ysgolion uwchradd yr ynys

vi) Dawns fodern ar ddull River dance?

vii) Iddon – llefaru.

7. Dydd Sadwrn Yr ŵyl Gyhoeddi
Penderfynwyd:

· y byddai’r gweithgareddau yn digwydd yng Nghaergybi.

· y ceir gorymdaith o ysgolion ac adrannau yn cychwyn o’r ysgol uwchradd ac yn cerdded drwy’r stryd fawr i lawr at y Ganolfan Hamdden (tua milltir)

Bydd pob ysgol / adran yn cario baner a gellir creu cystadleuaeth y faner orau. Ni ellir cael fflot [ar ddull carnifal] oherwydd rheolau iechyd a diogelwch.

Cynigwyd y gallem gael gweithgareddau ar hyd y ffordd wrth orymdeithio er mwyn tynnu pobl i mewn ar hyd y daith a sicrhau fod pobl yn deall beth sy’n digwydd a pham.

Gallai pob ysgol ddysgu caneuon a’u canu ar y ffordd.

Ar flaen yr orymdaith gellid cael band a chynigwyd y gellid cael y majorettes hefyd.

· Bydd angen llogi’r Ganolfan Hamdden am y dydd a gofyn i dim pêl droed Caergybi i beidio chwarae adref y diwrnod hwnnw. Y mae gan y Ganolfan gyfleusterau parcio, neuadd fawr a neuadd fach a phwll nofio.

· Nodwyd y byddai’r gweithgareddau yn cael eu cynnal y tu allan pe deil y tywydd ond y byddai modd defnyddio’r neuadd pe byddai’r tywydd yn anffafriol.

· Nodwyd fod gan Cyngor Môn 'marquee'.

· Bydd gan pob pwyllgor stondin ar y diwrnod a fe ddylai’r stondinau gynnig rhywbeth i’r plant – rhywbeth a fyddai’n codi arian.

· Gellid gwahodd pobl i mewn i gynnig ychwaneg o weithgareddau e.e. Syrcas Syrcas.

8. Nododd Siân Eirian ei bod wedi bod mewn trafodaethau â’r BBC a'i bod yn disgwyl ymateb ymhen pythefnos. Dywedodd fod y BBC yn cefnogi’r egwyddor. Dywedodd y byddai modd i’r BBC edrych ar yr Ynys am yr wythnos gyfan a chynnwys gwahanol weithgareddau mewn amrywiol raglenni. Roedd y BBC yn hoff iawn o’r syniad Brwydr y Bandiau ac mae’n debyg y byddent yn fodlon i gynnig gwobr e.e. sesiwn fyw ar raglen Gang Bangor. Dywedodd hefyd fod y BBC yn fodlon talu am y grwpiau a fyddai’n perfformio yn y gig gyda’r nos.

9. Efallai y byddai modd cael Owain Gwilym i gyflwyno’r bandiau a/ neu i feirniadu’r bandiau. Mynegwyd efallai y byddai cynnig gwobr ariannol (£100) yn ogystal â sesiwn recordio yn stiwdio sain yn wobr dda. Dywedodd Mari Pritchard, ar ran Tîm, eu bod wedi buddsoddi arian mewn offer band a'u bod yn cynnig y defnydd o’r adnoddau hyn am ddim i rywun fyddai’n dymuno  ymarfer arnynt.

10. Trefniadau’r Wythnos.
Nos Lun:    I’w bennu

Nos Fawrth: STOMP – mewn tafarn. Y mae Morisiaid Môn wedi cynnig nawdd i             weithgaredd o’r fath ac y mae’r Academi yn fodlon talu hanner cost cynnal noson o’r fath. Pwyllgor Llenyddiaeth a Llefaru fydd yn gyfrifol am y noson ar y cyd.

Nos Fercher: Twmpath Dawns – Cylch Glannau Menai. Pwyllgor Dawns a Phwyllgor y Dysgwyr yn trefnu’r noson ar y cyd.

Nos Iau: Cyngerdd TÎM yn Ysgol Gyfun Llangefni.

Nos Wener: Cyngerdd y Cyhoeddi yn Ysgol Syr Thomas Jones, Amlwch.

Dydd Sadwrn Jambori a Gorymdaith – Caergybi. Pob Is-Bwyllgor yn gyfrifol am stondin, pwyllgor Ieuenctid yn gyfrifol am Frwydr y Bandiau.

Nos Sadwrn – Gig – Tafarn y Rhos – Pwyllgor Ieuenctid i drefnu.

11. Dyddiad Pwyllgor nesaf : Nos Lun 18fed o Dachwedd 2002 yn Ysgol Gynradd LlanfairPwll.

